
 Пальма атропикатә ҵиаауп. Уи адунеи 
зегьы иахаҵәоуп, атропикатә мамзаргьы 
ашоура ахьыҟоу аҭыҧқәа рҿы. 
Пальма ахкы рацәа ыҟоуп, урҭ зегьы даа-
раӡа еиуеиҧшым роуп.  Апальма  ахкқәа 
шьоукы рзы иааркьаҿны ишәҳардыруеит. 

Апальма ахьыӡқәа 

 Акакостә пальма – Ака- 
костә пальма иазҳауеит 
Азиа атропикатә аган аҟ- 
ны,  Филипины,  Африка 
аиҳараки рҿы. Уи аҧхара 
бзиа  избо  ҵиаауп, ахьҭа 
азычҳауам, 26 градус аҧхара еиҵаны  иҧсуеит. 
Иара ари адгьыл аҟны ашәҭра иалагоит  нас 
ашәыр ҿалоит. Уи ашықәс зегьы ишәҭуеит, 
ашықәс зегьы иҟоуп  уи ашәыр афара алшара. 

     Акакос ашәыр ауаа бзиа рбара адагьы, 
амаамынқәагьы даараӡа иргәаҧхоит. Аҵ-
ла   аҟнытә   ишәыз ашәыр  анкаҳауа, урҭ 
иҩны инеиуеит ирфарц азы. 
     Кубатәи  аҳтә апальма  –  иазҳауеит Ку-
батә   адәқәа   рҟныи,  Иукатантәи  адгьыл-
бжьахабжара аҟныи. Уи ашәыр ауаа ирфом, 
уи аҳәақәа рыфатә мацаразы рхы иадырхә-
оит.  Аҳ  апальма аргыларазы рхы иадырхә-
оит, мҿысгьы. Ари апальма ахкы аиҳарак 
аҩычага ҵиаатәны ирааӡоит.

 Калифорниатә Вашингтонтәи апальма – - 

Уи Аҩада Америка мацара иазҳауеит. 18 метр 
агылара аманы иазҳауеит, еиҳарак ацаҟьақәа 
рыҟны   иҟоуп.   Уи   ашәҭ   аҧштәы шкәакоуп, 
ашәыр    ихәашьу  акаҳуаҧштәы амоуп. Кали-
форниатә апальмагьы аҩычага ҵиаауп.

 Аҵан пальма – даараӡа ихуҷуп, лассы 
ачықь еиҧш иаҳҧылоит, уи абыҕьқәа аҧ- 
шындага еиҧш еиҵыхуп. Агылара 4 метрак 
инеиуеит.  Ашәҭқәа  рыҧштәы  ҩажьуп, аҳә- 
сатә, ахаҵатә  ашәҭқәа  рыла ишоит.  Аҵын 
апальма ианышәҭуа аамҭа хәыжәкыра инар- 
кны рашәаранӡа инаӡоит.  Аҵын апальма 
иазҳауеит Аҩадеи, Аладеи Европа аҟны, 
ибзианы иазҳауеит ахаҳәреи, аҧслымӡреи 
аҭыҧ аҟны. Аҵын апальма аҩычага ҵиаауп, 
уи абҕьы ҿеи, аҟәымшәышәи ахәсхәас  рхы 
иадырхәоит, аха абыҕьқәа аныҕәҕәахалак 
уи аҟнытә аҩмсага ҟарҵоит.     

 Ахуша  пальма   – Африка иазҳауеит. 
Уи ахархәара ду амоуп: уи аҟнытә афатә,  
амаслеи, амаргарини дырмазеиуеит. Аху-
ша пальма ашәыр аҧҳәа еиҧшуп, ахуша 
рацәа алоуп. Уи абна аҟны иазҳауеит Аф-
рика, агәаҕь ала имарианы иҿиоит.  Иара 
апальма   агәаҕьгьы  харҳагоуп, уыгьы иа-
лоуп апальма  ахуша,  уи  Африкаа  лассы 
афатә армазеиразы рхы иадырхәоит. 

